
GOUVÈNÈ HOCHUL ANONSE PLAN POU TABLI BIWO KOMÈS KARIBEYEN AN 
POU RANFÒSE LYEN EKONOMIK BIZNIS ETA NEW YORK YO  

  
  

Gouvènè Kathy Hochul te anonse jodi a ke Eta New York ap tabli yon biwo komèsyal 
Karibeyen pou sipòte epi ankouraje nouvo opòtinite ekonomik pou biznis New York 
yo. Nouvo biwo etranje sa ap ede konpayi Eta New York yo ak vant entènasyonal yo epi 
pou ekspòte pwodui ak sèvis yo nan rejyon Karayib la. Gouvènè a te fè anons lan nan 
Dejene Asosyasyon Jounen Kanaval Antiyè Ameriken an.  
  
"Jodi a, n ap pran mezi ki enpòtan pou devlope opòtinite komès pou biznis Eta New 
York yo nan Karayib la," Gouvènè Hochul te deklare. "Rejyon komèsyal dinamik sa ap 
ede konpayi New York yo elaji epi devlope nouvo patenarya pandan n ap kòmanse yon 
nouvo chapit ki pasyonan nan relasyon devlopman ekonomik nou ak mache sa."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Biwo Global NY nan Karayib la ap ede biznis Eta New York 
yo reyalize potansyèl konplè yo lè yo gen aksè nan nouvo mache entènasyonal pou 
byen ak sèvis yo. Opòtinite pou ekspansyon ekspòtasyon entènasyonal sipòte kwasans 
biznis yo ki an retou ranfòse ekonomi an epi kreye plis travay byen peye pou Nouyòkè 
yo."  
  
Karayib la se yon mache k ap grandi pou biznis ak kominote Eta New York yo, epi New 
York ap elaji kouvèti rezo biwo mondyal li a pou reponn ak demann siplemantè a. Biznis 
Eta New York ki kalifye ki enterese pou ekspòte ka pwofite de biwo etranje Eta a pou 
pèsonalize ransèyman sou mache a ak pou asistans pou idantifye patnè vant potansyèl 
oswa distribitè nan peyi ki chwazi yo.  
  
Nouvo biwo a ap etabli atravè divizyon Global NY, Empire State Development lan, ki 
ede biznis New York yo lanse oswa elaji prezans yo nan mache mondyal la epi fè 
pwomosyon aksè nan opòtinite komès entènasyonal ak resous yo. Lòt biwo etranje yo 
enkli Afrik, Kanada, Lachin, Ewop, End, Izrayèl, Meksik ak Amerik Disid.  
  
Enfòmasyon sou Global NY  
  
Global NY, yon divizyon nan Empire State Development, ofri asistans finansye ak teknik 
ki ka konpanse depans ekspòtasyon pou biznis ak òganizasyon New York k ap chèche 

konekte ak rès mond lan. Sipò ki disponib yo genyen ladan yo sibvansyon ak prè pou 
ede ti biznis ak biznis mwayen ki kalifye k ap chèche demare oswa ogmante 
ekspòtasyon mondyal yo ak òganizasyon san bi likratif ki bay asistans pou ekspòtasyon 
ak edikasyon komèsyal pou konpayi Eta New York yo. Pou plis enfòmasyon, tanpri 
vizite www.esd.ny.gov/global-ny-export-assistance.  

